
Аннотация: Ушбу мақолада биноларнинг том  конструкциялардан иссиқлиқ 

йўқолишини олдини олиш масалалари, замонавий қурилиш материалларини ҳамда 

махаллий материалларни қўллаш орқали биноларнинг энергия самарадорлигини 

ошириш йўллари тахлил қилинган. 

Калит сўзлар: иссиқликни йўқотиш, том конструкцияси, қамиш, ташқи девор, 

иссиқлик ўтказмайдиган материаллар, иситиш қатлами. 

 

Биноларда иссиқликни йўқотиш дераза, ташқи деворлари, том ва пол 

конструкциялари орқали рўй беради, бу уларнинг майдонининг катталигига боғлиқ. 

Бино дераза орқали иссиқлик йўқотишлар миқдори деворлар орқали иссиқлик 

йўқотишлар миқдоридан анча юқори аммо деразаларнинг умумий ҳажми деворлар ва 

томларнинг ҳажмидан анча кам. Девор ва томларнинг майдонининг катталиги 

туфайли улар орқали иссиқликнинг катта қисми йўқолади, мансардали биноларда эса 

том конструкциясининг умумий хажми девор ва дераза хажмларидан анча катта 

бўлганлиги сабабли уларни иссиқлик ўтказувчанлиги керакли миқдорда таъминлаш 

талаб этилади. Бинони иситишда иситиш тизимларидан бири танланади ҳамда бир 

вақтнинг ўзида кейинчалик амал қилиши лозим бўлган фасадга ва том 

конструкициясига иситиш ишларининг мажмуасини танлашга тўғри келади. 

 
1-расм. Бинода иссиқликнинг йўқолиши 

Илгари биноларни иссиқлигини сақлаш, деворларни қалинлигини ошириш йўли 

билан эришилган бўлса, ҳозирги кунда замонавий ва маҳаллий иссиқлиқни сақловчи 

материаллар пайдо бўлиши билан унга эҳтиѐж қолмади. Ушбу материаллар – енгил, 

совуққа чидамлилик даражаси юқори ва иссиқликни ўтказиш даражаси паст бўлган 

материаллар – нафақат янги биноларни қуришда, балки мавжуд биноларни 

таъмирлашда ҳам қўлланилади. Биноларни замонавий материаллар билан иситиш 

нафақат иссиқликни йўқотишларни камайтириш ва ўз навбатида уни иситиш учун 

кетадиган маблағларни тежашга имкон беради. Иссиқлик ўтказмайдиган материаллар 

билан қоплаш биноларни ѐғингарчилик ва ҳарорат ўзгариши таъсиридан ҳимоялайди 

ҳамда ундан фойдаланиш муддатини сезиларли даражада оширишга имкон беради. 

Биноларни иситиш бўйича бажариладиган ишларни сифатли амалга ошириш лозим. 

Технологик жараѐнларнинг бузилиши бир қатор муаммоларга олиб келиши мумкин, 

хусусан: совуқ кўприкчаларнинг шаклланиши, деворларнинг намланиши ва замбуруғ 

қатламининг шаклланиши. Натижада олиб борилган ишларнинг самараси анча 

пасайиб кетади, иситиш хизмати ва бинонинг муддати қисқаради, бу эса ўз навбатида, 

қўшимча харажатларга олиб келади. 

Бинодан иссиқликнинг йўқолиши 1-расмда кўрсатилган. 

Мансардали биноларда том ѐпма конструкцияси девор ва деразалар хажмидан 

катта бўлганлиги сабабли бино ичида етарли иссиқликни таъминлаш учун девор ва 

том конструкцияларнинг юзаси катталиги туфайли улар орқали иссиқликнинг катта 

қисми йўқолади, айнан шу жиҳатдан девор ва томни сифатли иситиш зарурати келиб 

чиқади. Иситиш ишларини амалга ошириш учун қуйидагиларни амалга ошириш 

лозим: 

1. Бинони “совуқ кўприкчаларини” – энг кўп миқорда иссиқлик чиқадиган 

жойларини аниқлаш мақсадида бинони текширувдан ўтказиш. 

2. Бинони иситиш усулни аниқлаш. 

Деворларни иситиш хонанинг ҳам ташқи томонидан, ҳам ички томонидан амалга 

оширилиши мумкин. 

Бинонинг ички томонидан иситиш бўйича ишларни техник жиҳатдан осон 

бажарилишига қарамай ушбу усул бир қатор сабабларга кўра кенг тарқалмаган. Ушбу 

усулда бино хоналарининг майдони қисқаради, деворлар исситилмайди, ҳароратнинг 

ўзгариши туфайли улар вақти келганда бузилади, яъни агар иссиқликни йўқотиш 

муаммоси ечилганда ҳам бинони иқлим шароитларининг таъсиридан ҳимоялаш 

муаммоси тўлиқ ҳал этилмайди. 

Деворларда сув буғларининг конденсати тўпланади, бу эса замбуруғ ва 

моғорларнинг пайдо бўлишига олиб келади, бунга қалин иситиш қатламидан 

фойдаланиш орқали эришиш мумкин, бу эса хона майдонини янада қисқаришига олиб 

келади. 

Бино деворини ташқи томонидан иситишнинг афзалликлари қуйидагилардан 

иборат: 

–деворлар уларнинг бузилишига олиб келувчи асосий сабаблардан ҳисобланган 

ҳароратнинг мавсум ва кунлик ўзгаришидан ишончли ҳимояланади; 

–девор конструкциясидан ташқарига чиқарилган шудринг нуқтаси конденсат, 

намлик тушиши ва кейинчалик замбуруғ қатламининг пайдо бўлишига йўл қўймайди. 

Том конструкциясини иссиқлик ўтказувчанлигини камайтириш учун қуйидаги 

конструкция таклиф қилинади 2-расм. 

 
2-расм. Том конструкцияси таркиби 

1-намдан ҳимоя қатлам (асбестоцемент лист ѐки металчерепица); 

2-,5-обрешетка (50х50 рейка); 

3-қамиш плита (қалингиги 120 мм); 

4-пенополистрол (қалингиги 30 мм); 

6-Гипсакартон. 

Бундан ташқари, бинони иситиш ва уни ѐғингарчилик таъсиридан ҳимоялаш 

билан бирга бинони шовқиндан сақлаш даражаси ҳам ошади [3]. 

Охирги йилларда барпо этилаѐтган биноларда, заводда ишлаб чиқариладиган 

иссиқлик ҳимоя материаллари ички томонда жойлашган тайѐр учқатламли сэндвич–

панелларидан фойдаланилмоқда. Замонавий иссиқлик ҳимоя воситаларининг янги 

турлари қурилишда, мавжуд биноларни энергия самарадорлигини оширишда ҳам кенг 

қўлланилади. 

